10 November

Skrifgedeelte: Jesaja 60:1-12
Fokusgedeelte: Jesaja 60:1-3 (1953-vertaling)

Nasies kom na jou lig toe

Die heerlikheid van God het oor Sion opgekom. Die stad op ’'n berg, gemeente van die
Nuwe Testament, 1& wel in 'n donker wéreld. Tog skitter dit, want die hemelse lig van
Christus skyn daarop. Dit skitter.

Dit straal hierdie lig uit sodat die stad nie verborge kan bly nie. Dit lok die heidene om 66k
van die weelde te wil geniet. Selfs konings kom na die glans van Christus wat oor die
gemeente opgekom het.

Dis dan die profesie. Hoe heerlik is dit reeds ten dele vervul. Die kerk is gevestig en kon
groei. En die lig van verlossende genade en God se kon reg in die donker wéreld skyn. En
'n menigte, selfs konings, is en word steeds daardeur aangetrek.

Tog, waarom is so baie steeds ver van die genadelig? Dalk ook omdat daar soms in
gemeentes min of niks te sien is van die glans wat van haar moet uitstraal? Min terugskyn
van die lig wat oor haar opgekom het?

Staan op, sé Jesaja. Moenie in donker en vaagheid bly 1é nie. Laat skyn jou lig! Vra: Sien
die wéreld werklik die glans van Christus in my optrede, my praat, my ingesteldheid? Gloei
daar in my, straal daar van my iets wat van bo is? Of is ek dof en somber en moeg?
Donker en droefgeestig? Dan is dit nie vreemd dat die wéreld ver van Christus bly staan
nie.

Wat aantrek, is 'n stralende lewe, waarvan Christus die lig en die blydskap is.

Sing: Psalm 86:5

